
Notkun
Áður en barnið les textann 
Æskilegt er að barnið sé hvatt til að skoða myndirnar vel og 
velta fyrir sér sögunni út frá þeim. Þetta ættu kennari/foreldri 
og barn helst að gera saman. Neðst á blaðsíðunum eru 
spurningar sem styðjast má við.

Miðað er við að barnið hafi ekki lært alla bókstafina og er 
textinn því afar einfaldur en myndunum er ætlað að dýpka 
hann og gæða söguna lífi. Þá gefst einnig tækifæri til að kynna 
orð sem verða á vegi barnsins og auðvelda því lesturinn.

Á meðan lesið er 
Ef barnið er mjög hæglæst getur verið hvetjandi fyrir það að 
fullorðinn hefji lesturinn og lesi t.d. fyrstu blaðsíðuna, jafnvel 
aðra hverja blaðsíðu eða aðra hverja línu til að barnið gefist 
ekki upp og njóti þess að ljúka við að lesa bók.

Eftir lestur textans
Mikilvægt er að ræða betur það sem kom fram, spyrja 
spurninga úr textanum og ganga úr skugga um lesskilning. 
Þá getur verið skemmtilegt að fara í orðaleiki, finna tiltekin orð 
í bókinni, telja hvað þau koma oft fyrir, finna orð sem ríma, 
falleg orð, skrýtin orð, orð sem merkja það sama o.s.frv.

Þessi bók er í 1. flokki sam kvæmt  
þyngd ar flokk un Menntamála stofn un ar, 

sjá Listi yfir lestrarbækur á vefsíðu.



Hvar býr Auður? Hvað heldur þú að Daði ætli að gera?

Í rauðu húsi við Dúfugötu 6,  
býr Daði. Í gulu húsi á móti,  
býr Auður vinkona hans.
Daði og Auður eru bæði 8 ára.
Þau eru góðir vinir.

Daði fór yfir götuna til Auðar.
Hann var með nammi í dós.
Auður kom út í dyr  
þegar hún sá hann.

– Hæ, Auður, ég á nammi  
í dós, sagði Daði.

Dósin var rauð með gulum rósum.
– Fáðu þér nammi, sagði Daði  
og bauð Auði.
– Takk, sagði Auður og tók  
rauðan mola úr dósinni.
Hann var dísætur og góður.
Daði tók líka rauðan mola  
úr dósinni.

Nú kom Dídó út í dyr.
Dídó er kisan hennar Auðar.

Hvað eru krakkarnir að gera?
Hvað heldur þú að kisan geri?

– Dídó mín, inn með þig, sagði Auður.
Þú mátt ekki lauma þér út. 
Ég vil ekki týna þér.

En Dídó laumaði sér út á meðan
Daði og Auður voru að tala saman.

– Það er laugardagur í dag,  
sagði Daði. Við pabbi erum  
að fara í Dalalaug.
Ég vil æfa mig í að kafa.  
Getur þú komið með?
– Ef ég má, bíddu, sagði Auður  
og fór inn.

Hvert ætla börnin að fara?
Hvað gerði kisan?

3



Hvað sjá börnin á leiðinni?4

– Ég má fara, sagði Auður
þegar hún kom út með dótið sitt.
– Nú förum við í Dalalaug,  
sagði pabbi Daða.

Þegar þau voru að aka út Dúfugötu
sáu þau kisu fara yfir götuna.
Hún var með rauða ól.

– Þessi kisa er lík Dídó, er það ekki? 
– Jú-ú, dálítið, sagði Auður.
 En þetta getur ekki verið Dídó.



Hvað gerðu krakkarnir í lauginni?

Í Dalalaug var gaman að vera.
Þau fóru að renna sér
og þau fóru að kafa.
Pabbi fór í gufu á meðan
Daði og Auður voru úti í laug.

En nú var kominn tími til að fara.
– Upp úr núna, sagði pabbi.
– Sé ykkur úti í bíl, sagði Auður.

6 Af hverju ætli Daníel hafi sagt ósatt?

Þegar Daði og Auður komu út
sáu þau Daníel með kisu. 
Hann var að fara með hana  
inn til sín.

Auður sá að þetta var Dídó. 
– Daníel, ég á þessa kisu,  
ekki taka hana. 
– Nei, þetta er kisan mín, 
sagði Daníel og lokaði dyrunum.

Auður var aum og dauf. 
Nú voru góð ráð dýr.



Auður og Daði fóru að dyrunum.
Mamma Daníels kom til dyra.

– Góðan dag, sagði Auður. 
– Góðan dag, sagði konan.
– Daníel tók kisuna mína 
og fór með hana inn, sagði Auður.
– Það getur ekki verið, sagði konan
og náði í Daníel.

Hverjir eru á myndinni? 7



8 Hvernig endar sagan?

– Ég fann þessa kisu  
og þá á ég hana, sagði Daníel. 
– Nei, náðu í kisuna, sagði mamma.
– En ég er búinn að týna henni. 
– Daníel Auðunsson! Það er ekki satt.

Daníel var daufur en náði í Dídó.
– Ég bið þig að fyrirgefa mér, 
sagði Daníel við Auði.
– Já, það geri ég, sagði Auður 
og fór sæl með kisuna sína.

